
NORMAS E PROCEDEMENTOS

PROTOCOLO DE MEDIDAS PREVENTIVAS E DE CONDUTAS MERITORIAS DE CARA Á CONVIVENCIA
[Aprobado en reunión da CCP de data 19/4/2016]

1. INTRODUCIÓN
Este protocolo xorde coa idea de previr comportamentos non desexados e de propiciar aqueloutros merecentes de loanza. Deste xeito, consideramos que canta máis participación exista nas actividades e na mellora dos espazos do Centro máis mellorarán a convivencia e o rendemento académico, e será máis positiva a construción da identidade persoal do alumnado.

Preténdese que o alumnado tome conciencia dos espazos públicos como propios, e así potenciarmos a implicación na súa conservación e mantemento, ademais de aumentar a participación do alumnado en actividades de ocio de tipo cultural ou deportivo nos períodos de lecer. Nesta liña, búscase desenvolver actuacións dirixidas a promover a responsabilidade, propiciar a participación e favorecer a adquisición de hábitos saudables e o emprego construtivo do tempo de ocio.

2. OBXECTIVOS
a. Desenvolver estratexias para a prevención de conflitos dende a implicación activa do alumnado.

b. Reforzar a educación en valores como elemento educativo básico.

c. Aumentar o protagonismo do alumnado na xestión da convivencia.

d. Promover unha xestión do comportamento da convivencia non limitada á corrección.

e. Fomentar o respecto, aprecio e conservación das instalacións do instituto como propiedade compartida, implicando o alumnado na mellora dos espazos comúns.

f. Valorar a importancia das normas e o seu cumprimento para conseguir unha adecuada convivencia no Centro.

g. Potenciar o traballo individual e cooperativo na aula.

h. Desenvolver a autonomía do alumnado na resolución de conflitos e na mellora da convivencia.

3. ACTIVIDADES PREVENTIVO-CONSTRUTIVAS
3.1. OLIMPÍADA DA CONVIVENCIA
a. Obxectivos específicos:

· Sensibilizar o alumnado sobre a importancia da orde, a limpeza e o bo estado do material e as instalacións.

· Lograr que o alumnado tome conciencia da súa responsabilidade á hora de manter coidado o instituto.

· Realizar accións que fomenten a práctica de hábitos de limpeza no Centro.

· Premiar o esforzo do alumnado na súa contribución á mellora do Centro.

b. Normas:

· Establecerase un sistema de puntos, que se revisarán mensualmente.

· A competición establécese entre os grupos da ESO. Cada grupo parte a inicio de curso con 1.000 puntos, e daránselle e quitaránselle puntos en función da orde e limpeza da aula.

· Haberá un profesor/a coordinador/a da olimpíada.

· Cada grupo disporá dun cadro no que se rexistrarán as incidencias detectadas en cada aula en materia de limpeza e orde. O persoal de limpeza será o encargado de facer o seguimento: papeis tirados polo chan, mesas sucias, paredes sucias: -10 puntos por cada mesa; de -20 a -50 puntos por papeis tirados no chan; de -20 a -100 puntos por paredes sucias.
· Tamén existirá unha comisión formada por 2 pais/nais do alumnado que, tras coordinación coa dirección do Centro, puntuará a orde e a decoración das aulas, asignándolle á aula máis limpa e ordenada 100 puntos.
c. Premio trimestral para o grupo da ESO con maior puntuación

· Invitación a petiscos na cafetería do Centro (nunha hora de titoría).

d. Premio final de curso

· Diploma acreditativo.

· Petiscos na cafetería para o grupo e o titor/a, ou excursión subvencionada polo Centro.

3.2. ACTIVIDADE FÍSICA ORGANIZADA NOS RECREOS
a. Obxectivos específicos:

· Dotar de responsabilidade o alumnado, pois será el o encargado de organizar algunhas das actividades no seu tempo de lecer.

· Promover a actividade física ou intelectual como hábito saudable na vida das persoas.
· Potenciar as comunicacións interpersoais e grupais promovendo o encontro e a sociabilidade, a solidariedade e a responsabilidade e o respecto.

b. Posibles actividades físicas para desenvolver:

b.1. Organizadas polo alumnado e supervisadas por profesorado voluntario:

· Campionatos de xogos (o brilé, o pano, etc.)

· Campionatos de deportes (fútbol, baloncesto, voleibol, balonmán, béisbol, bádminton, etc.)

b.2. Organizadas polo profesorado:

· Actividades expresivas (técnicas teatrais) ou rítmicas (bailes de diferentes estilos).

· Habilidades ximnásticas e acrobáticas (parkour...).

· Calquera que o profesorado queira ofertar (exenta de puntuación académica).
O profesorado organizador encargarase de establecer o desenvolvemento destas actividades.
3.3. CAMPIONATO DE XADREZ NOS RECREOS
a. Obxectivos específicos:

· Dar unha alternativa diferente de entretemento durante os recreos.

· Desenvolver no alumnado o razoamento lóxico e matemático, a planificación e a estratexia.

· Favorecer a interiorización de normas e respecto polo rival.

O campionato levarase a cabo sempre que haxa alumnado e profesorado encargado de desenvolver e participar na actividade. O organizador encargarase de establecer o desenvolvemento destas actividades.
3.4. ACTIVIDADES MUSICAIS NOS RECREOS
a. Obxectivos específicos:

· Posibilitarlle ao alumnado interesado o acceso á practica instrumental.

· Facilitar os espazos e o material adecuado para o desenvolvemento de actividades relacionadas co movemento e a danza.

· Preparar números musicais sinxelos que sexan susceptibles de ser presentados en público nas distintas conmemoracións e eventos

O profesorado responsable desta actividade establecerá as normas de utilización destes espazos, así como o seu desenvolvemento.

3.5. LUDOTECA
a. Obxectivos específicos:

· Ofrecer un espazo alternativo a aqueles alumnos que quedan sentados nas escaleiras ou no chan esperando a que toque o timbre.

· Rescatar os espazos, os medios e o tempo para xogar.

· Recoñecer a importancia da actividade lúdica para o desenvolvemento humano (intelectual, psico-afectivo e motriz).

· Posibilitar as comunicacións interpersoais e grupais, promovendo o encontro e con isto a sociabilidade, a solidariedade, a responsabilidade e o respecto.

O espazo do corredor da planta intermedia, en fronte da biblioteca, pode ser un lugar apropiado para xogos de mesa. Os xogos custodiaríanse na biblioteca para uso e desfrute do alumnado nos recreos, baixo a supervisión do profesorado responsable da biblioteca. Este espazo pode dispor de mesas e cadeiras, que deberán quedar sempre recollidas ao finalizar o recreo.
3.6. ACOLLIDA DE ALUMNADO DE 1º ESO
Para este punto, véxase o documento específico elaborado para este fin: Plan de acollida.
3.7. PROGRAMA TEI (TITORÍA ENTRE IGUAIS)
Para este punto, véxase o documento específico elaborado para este fin incluído no Plan de Convivencia.[image: image1.png]

